
ᒪᓕᒐᓕᐅᖅᑎ ᐹᑦ ᐊᕐᓇᒃᑲᖅ, ᒪᓕᒐᓕᐅᖅᑎ 

ᑲᑎᒪᑎᑦᑎᔨ 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐱᓕᕆᐊᖑᓯᒪᙱᑦᑐᓄᑦ ᒐᕙᒪᒃᑯᑦ ᐊᐅᓚᓂᕆᔭᖏᓐᓂ ᑭᒃᑯᑐᐃᓐᓇᓄᓪᓗ ᑮᓇᐅᔭᖃᕐᕕᒋᔭᐅᔪᓄᑦ 

ᒪᓕᒐᓕᐅᕐᕕᖕᒥᐅᓂᑦ ᓄᓇᕗᒻᒥᐅᓄᑦ 

ᑎᑎᖅᑲᒃᑯᕕᐊ 1200,  

926 ᒐᕙᒪᑐᖃᒃᑯᑦ ᐊᖅᑯᑖᓂ 

ᐃᖃᓗᐃᑦ, ᓄᓇᕗᑦ  

X0A 0H0 

 

ᔫᓂ 28, 2016 

ᒥᓯᔅ ᐊᕐᓇᒃᑲᕐᒧᑦ, 

ᑭᒡᒐᖅᑐᖅᖢᒋᑦ ᓄᓇᕗᑦ ᒐᕙᒪᒃᑯᖏᑦ, ᖁᕕᐊᓱᒃᐳᖓ ᑭᐅᓯᔪᓐᓇᕋᒪ ᐅᑕᖅᑭᕙᒃᑐᑦ ᑲᑎᒪᔨᕋᓛᓄᑦ 

ᕿᒥᕐᕈᐊᖅᑕᐅᒃᑲᓐᓂᕐᓂᖏᓐᓄᑦ 2013-2014−ᒧᑦ ᐊᕐᕌᒍᑕᒫᖅᓯᐅᑎᒧᑦ ᐅᓂᒃᑲᐅᓯᕐᒧᑦ ᐅᖃᐅᓯᕐᓄᑦ ᑲᒥᓯᓇᒋᔭᐅᔪᒥᑦ 

ᓄᓇᕗᒻᒥᐅᓄᑦ 2012-2013−ᒧᑦ, 2013-2014−ᒧᓪᓗ 2014-2015−ᒧᓪᓗ ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑲᐅᓯᕐᓄᑦ ᐅᑯᓇᙵᑦ, 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᒪᓕᒃᑐᖃᖅᖢᓂ ᒪᓕᒋᐊᓕᖕᒥᒃ 91(5)−ᒥᒃ ᐅᑯᓇᓂ, ᒪᓕᒋᐊᖃᖅᑐᖁᑎᒋᔭᐅᔪᑦ 

ᒪᓕᒐᓕᐅᕐᕕᖕᒥᐅᓄᑦ ᓄᓇᕗᒻᒥ. 

 

ᒐᕙᒪᒃᑯᑦ ᕿᒥᕐᕈᐊᒃᑲᓐᓂᖅᓯᓯᒪᓕᖅᐳᑦ ᐃᓱᒪᒃᓴᖅᓯᐅᑦᑎᐊᖅᓯᒪᓪᓗᑎᒡᓗ ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐅᓂᒃᑲᐅᓯᐊᓄᑦ 

ᐊᑕᖏᕐᓗᒍ ᐅᑕᖅᑭᕙᒃᑐᓪᓗ ᑲᑎᒪᔨᕋᓛᑦ ᖃᓄᐃᓕᐅᖁᔨᒪᔭᖏᓐᓄᑦ ᐱᔾᔪᑎᖃᖅᖢᑎᒃ ᒐᕙᒪᒃᑯᑦ ᐱᔭᒃᓴᕆᔭᖏᓐᓄᑦ. 

ᒐᕙᒪᒃᑯᑦ ᖃᐅᔨᕗᑦ ᑕᒪᒃᑯᐊ ᖃᓄᐃᓕᐅᖁᔭᐅᓯᒪᔪᑦ ᒪᓕᑦᑎᐊᕐᓂᖏᓐᓂᒃ ᓯᕗᒻᒧᐊᖅᑎᑦᑎᕙᓪᓕᐊᓂᐊᕐᓗᑎᒃ ᐱᔭᒃᓴᕆᔭᒥᓂᒃ 

ᓴᐳᔾᔨᓯᒪᓂᐊᕐᓗᑎᒃ, ᐅᔾᔨᕐᓇᖅᓯᑎᑦᑎᓂᐊᕐᓗᑎᒃ ᐆᒻᒪᕆᐊᖅᑎᑦᑎᓂᐊᕐᓗᑎᒡᓗ ᐃᓄᐃᑦ ᐅᖃᐅᓯᖏᓐᓂᒃ, ᐅᐃᐅᐃᒥᒃ 

ᖃᓪᓗᓈᑐᓪᓗ.  

 

ᐅᑯᐊ ᑎᑎᕋᖅᓯᒪᓂᖏᑦ ᐱᑎᑦᑎᕗᑦ ᑐᓴᖅᑕᐅᔪᒃᓴᓂᒃ ᒐᕙᒪᒃᑯᑦ ᑭᐅᓂᕆᔭᖏᓐᓂᒃ ᖃᓄᐃᓕᐅᖁᔭᐅᓯᒪᔪᓄᑦ ᐅᖃᐅᓯᐅᔪᓄᑦ 

ᓄᓇᕗᑦ ᒐᕙᒪᒃᑯᖏᓐᓄᑦ.  

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᖃᓄᐃᓕᐅᖁᓇᔭᖅᑕᖓᑦ # 1:  

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᓇᔭᖅᐳᑦ ᓄᓇᕗᑦ ᒐᕙᒪᒃᑯᖏᑦ ᐱᓇᔪᒍᓐᓇᕐᓂᓕᒫᒥᓂᒃ ᐱᓇᔪᒡᓗᑎᒃ 

ᓴᓇᖁᓪᓗᒋᑦ ᓴᖅᑭᑎᑦᑎᓯᒪᓕᕈᒪᓗᑎᒡᓗ ᐊᕐᕌᒍᑕᒫᖅᓯᐅᑎᒥᓂᒃ ᐅᓂᒃᑲᐅᓯᒃᓴᓂᒃ ᒪᓕᒐᓕᐅᕐᕕᖕᒧᑦ ᐱᕕᒃᓴᓄᑦ 

ᒪᓕᒐᑎᒍᑦ ᐋᖅᑭᒃᑕᐅᓯᒪᔪᑎᒍᑦ ᑖᔅᓱᒪ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔫᑉ ᐅᖃᐅᓯᕐᓄᑦ ᐱᖁᔭᕆᔭᖏᑎᒍᑦ.  

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᒃᑲᓐᓂᕋᔭᖅᐳᑦ ᓄᓇᕗᑦ ᒐᕙᒪᒃᑯᖏᑦ ᐱᑎᑦᑎᓗᑎᒃ, ᑭᐅᓂᕆᔭᒥᓄᑦ 

ᑖᔅᓱᒧᖓ ᐅᓂᒃᑲᐅᓯᕐᒧᑦ, ᐃᓗᓕᖃᐅᑦᑎᐊᖅᑐᒥᒃ ᖃᖓᒃᑰᕋᔭᕐᓂᕐᓂᒃ ᓴᖅᑭᑎᓛᖅᑕᒥᓂᒃ 2012-2013−ᒧᑦ, 2013-

2014−ᒧᑦ, 2014-2015−ᒧᓪᓗ ᐊᕐᕌᒍᑕᒫᖅᓯᐅᑎᒥᓂ ᐅᓂᒃᑲᐅᓯᕐᒥᓂ ᐊᐅᓚᑦᑎᕙᖕᓂᕐᒥᓄᑦ ᐊᕕᒃᓯᒪᓂᕆᔭᐅᔫᑉ 

ᐅᖃᐅᓯᕐᓄᑦ ᐱᖁᔭᕆᔭᖏᓐᓂᒃ ᒪᓕᒐᓕᐅᕐᕕᖕᒥ.  

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᒃᑲᓐᓂᕋᔭᖅᐳᑦ ᓄᓇᕗᑦ ᒐᕙᒪᒃᑯᖏᑦ ᐱᒋᐊᖅᑎᑦᑎᓗᑎᒃ 

ᐊᑐᖃᑕᕋᔭᖅᑕᒥᓂᒃ ᐃᓚᓕᐅᔾᔨᓂᕐᒥᒃ ᐊᕐᕌᒍᑕᒫᑦ ᖃᓄᐃᔨᐅᖅᐸᓪᓕᐊᓂᕐᒧᑦ ᐅᓂᒃᑲᐅᓯᕐᓂᒃ ᐊᐅᓚᑦᑎᕙᖕᓂᕐᒥᓄᑦ 

ᐆᒥᖓ, ᐅᖃᐅᓯᕗᑦ ᐊᑐᓕᖅᑎᑕᐅᓂᖓᓄᑦ ᐱᕙᒌᔭᖅᓯᒪᔪᒥᒃ ᑖᓐᓇ ᐃᓛᒃᑰᕐᓗᓂ ᐊᕐᕌᒍᑕᒫᖅᓯᐅᑎᒥᓂᑦ 

ᐅᓂᒃᑕᐅᓯᕐᒥᑦ ᑖᔅᓱᒪ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔫᑉ ᐅᖃᐅᓯᕐᓄᑦ ᐱᖁᔭᕆᔭᖏᓐᓂ.  

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᒃᑲᓐᓂᕋᔭᖅᐳᑦ ᓄᓇᕗᑦ ᒐᕙᒪᒃᑯᖏᑦ ᐱᑎᑦᑎᓗᑎᒃ, ᑭᐅᓯᓂᕐᒥᓄᑦ 

ᑖᔅᓱᒥᖓ ᐅᓂᒃᑲᐅᓯᕐᒥᒃ, ᐃᓗᓕᖃᐅᑦᑎᐊᖅᑐᒥᒃ ᖃᖓᒃᑰᕋᔭᕐᓂᖏᓐᓂᒃ ᑖᓐᓇᓗ ᑭᖑᓪᓕᖅᐸᐅᑦᑎᐅᑎᒋᓂᐊᖅᖢᒍ 

ᓴᖅᑭᑎᓪᓗᒍᓗ ᓄᑖᙳᕆᐊᖅᓯᒪᓕᖅᑐᖅ ᐱᓕᕆᐊᕆᓪᓚᕆᒋᐊᖃᖅᐸᒃᑕᓂ ᐱᓕᕆᐊᒃᓴᕆᔭᐅᑎᑕᐅᔪᑦ 

ᐊᑐᓕᖅᑎᑦᑎᓂᕐᒧᑦ ᐱᕙᒌᔭᖅᓯᒪᔪᑦ. 

ᑭᐅᔭᐅᓂᖓ 

 
ᒥᓂᔅᑕᕆᔭᐅᔪᖅ ᐅᖃᐅᓯᕐᓄᑦ ᓴᖅᑭᑎᑦᑎᓂᐊᖅᐳᖅ 2012-2013−ᒧᑦ, 2013-2014−ᒧᑦ 2014-2015−ᒧᓪᓗ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑲᐅᓯᕐᓂᒃ ᐊᒃᑐᐊᓂᓕᖕᓂᒃ ᐊᐅᓚᑦᑎᓂᕐᒧᑦ ᑖᔅᓱᒪ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔫᑉ 

ᐅᖃᐅᓯᕐᓄᑦ ᐱᖁᔭᕆᔭᖏᓐᓄᑦ ᐊᐅᒍᔅᑦ 20, 2016−ᖑᓕᖅᐸᑦ ᐊᖏᖅᑕᐅᕌᓪᓚᓚᐅᕐᓗᓂ. ᐊᑐᓂᑦ ᑕᒪᕐᒥᒃ ᐅᓂᒃᑲᐅᓰᑦ 

ᐃᓗᓕᖃᕐᓂᐊᖅᐳᑦ ᐃᓗᓕᖃᐅᑦᑎᐊᖅᑐᒥᒃ ᑐᓴᖅᑕᐅᔪᒃᓴᓂᒃ ᖃᐅᔨᔭᐅᔪᓄᑦ ᐊᑐᓕᖅᑎᑦᑎᔪᖃᖅᐸᓪᓕᐊᑎᓪᓗᒍ 

ᓯᕗᓪᓕᖅᐸᐅᔾᔭᐅᓯᒪᔪᓂᒃ ᐅᕙᓂ, ᐅᖃᐅᓯᕗᑦ, ᐱᓗᐊᙳᐊᖅᖢᓂ ᐱᔾᔪᑎᖃᖅᖢᑎᒃ ᐅᐃᐅᐃᑦ ᐃᓄᐃᓪᓗ ᐅᖃᐅᓯᖏᓐᓄᑦ. 

 

ᐃᓕᖅᑯᓯᓕᕆᔨᒃᑯᑦ ᐱᔭᕇᖅᓯᕙᔾᓕᐊᒃᑲᓐᓂᖅᐳᑦ ᖃᐅᔨᓴᕐᓂᕐᒥᒃ ᑭᓱᓂᒃ ᐅᓪᓗᒥᒧᑦ ᑎᑭᖦᖢᒍ ᐱᔭᕇᖅᓯᓯᒪᔪᖃᕐᒪᖔᑦ 

ᑕᒪᑐᒪᓂ ᐅᖃᐅᓯᕗᒻᒥ, ᖃᐅᔨᒪᓕᕈᒪᓂᕐᒧᓪᓗ ᖃᓄᖅ ᐊᖏᑎᒋᔪᒥᒃ ᑕᒪᒃᑯᐊ ᑐᕌᕆᔭᐅᔪᑦ, ᑎᑭᑕᐅᔪᒪᔪᑦ 

ᖃᓄᐃᓕᖓᓕᖅᑎᑕᐅᔪᒪᔪᓪᓗ ᐊᓂᒍᖅᑎᑕᐅᓯᒪᓕᕐᒪᖔᑕ. ᑕᒪᓐᓇ ᖃᐅᔨᓴᕐᓂᕆᔭᐅᔪᖅ ᑐᓴᖅᑎᑦᑎᓂᐊᖅᑐᖅ 

ᐊᑐᖅᑕᐅᓛᓕᕐᒥᔪᒥᒃ ᐅᖃᐅᓯᕗᒻᒥᒃ, ᑕᒪᓐᓇᓗ ᓂᕆᐅᒋᓪᓗᑎᒍ ᓴᖅᑭᑎᓛᕋᓱᒋᓪᓗᑎᒍ ᒪᓕᒐᓕᐅᕐᕕᖕᒥ ᐅᑭᐅᒃᑯᑦ 

ᒪᓕᒐᓕᐅᖅᑏᑦ ᑲᑎᒪᓂᖏᓐᓂ ᐊᖏᑦᑕᐅᑦᑎᕐᓂ,.  

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᖃᓄᐃᓕᐅᖁᓇᔭᖅᑕᖓᑦ # 4:  

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᓇᔭᖅᐳᑦ ᓄᓇᕗᑦ ᒐᕙᒪᒃᑯᖏᑦ ᐱᑎᑦᑎᓗᑎᒃ, ᑭᐅᓂᕆᔭᒥᓄᑦ ᑖᔅᓱᒧᖓ 

ᐅᓂᒃᑲᐅᓯᒃᓴᒧᑦ, ᐃᓗᓕᖃᐅᑦᑎᐊᖅᑐᒥᒃ ᖃᖓᒃᑰᕋᔭᕐᓂᖏᓐᓂᒃ ᑎᑎᕋᖅᓯᒪᓕᖅᑎᑦᑎᓂᐊᕐᓗᑎᒡᓗ ᒪᓕᒋᐊᓕᖕᓂᒃ 

ᑎᑎᕋᖅᓯᒪᓂᖓᑕ 38 ᐊᑖᒍᑦ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥ ᑎᑎᕋᖅᓯᒪᓂᖓᓂᓗ 44−ᒥ ᐅᑯᓇᓂ. 

ᐃᓄᐃᑦ ᐅᖃᐅᓯᖓᓂᒃ ᓴᐳᔾᔨᓂᕐᒧᑦ ᐱᖁᔭᖅ.  

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᒃᑲᓐᓂᕋᔭᖅᐳᑦ ᓄᓇᕗᑦ ᒐᕙᒪᒃᑯᖏᑦ ᐋᖅᑭᒃᓱᐃᓗᑎᒃ 

ᐊᑐᓕᖅᑎᑦᑎᓗᑎᒡᓗ ᒪᓕᒋᐊᖃᖅᑐᖁᑎᒥᓂᒃ ᑲᔪᓯᐊᔾᔪᑎᒋᕙᒃᑕᒥᓂᒡᓗ ᐱᔾᔪᑎᖃᕐᓗᑎᒃ 

ᑎᑎᕋᖅᓯᒪᒃᑲᓐᓂᕐᓂᖓᓂᒃ 38(1)(h)−ᒥᒃ ᐅᖃᖃᑎᖃᖅᐸᒡᓗᑎᒃ ᑎᑎᕋᕐᕕᒋᔭᖓᓂᒃ ᐅᖃᐅᓯᕐᓄᑦ ᑲᒥᓯᓇᒋᔭᐅᔫᑉ.   

  

ᑭᐅᔭᐅᓂᖓ: 

 

ᒥᓂᔅᑕᕆᔭᐅᔪᖅ ᐅᖃᐅᓯᕐᓄᑦ ᐱᑐᐃᓐᓇᕆᐊᖃᓕᖅᑎᓯᒪᕗᖅ ᐱᓕᕆᐊᖃᕐᓂᕐᒥᒃ ᐋᖅᑭᒃᓱᐃᕙᔾᓕᐊᓇᔭᕐᓂᕐᒥᒃ ᒪᓕᒋᐊᓕᖕᓂᒃ 

ᓇᓗᓇᐃᔭᐃᔪᓂᒃ ᓂᕆᐅᒋᔭᐅᔪᓂᒃ ᐅᖃᐅᓯᕐᓄᑦ ᐱᔨᑦᑎᕋᕐᓂᕆᔭᐅᓇᔭᖅᑐᓂᒃ ᑐᓴᐅᒪᑎᑦᑎᓂᕆᔭᐅᓇᔭᖅᑐᓂᒡᓗ 

ᑕᒪᐃᓐᓄᑦᑎᐊᖅ ᕼᐋᒻᓚᒋᔭᐅᔪᓄᑦ ᒪᓕᒃᑐᖃᕐᓗᓂ ᐱᔾᔪᑎᒋᓯᒪᔭᖏᓐᓂᒃ ᐅᔾᔨᕐᓇᖅᑐᓂᒃ ᖃᓄᖅ ᐊᖏᑎᒋᓂᖏᓐᓂᒃ. 

ᐱᓕᕆᐊᖑᓯᒋᐊᓚᐅᖅᓯᒪᔪᖅ ᑕᒪᓐᓇ 2015-16 ᐊᕐᕌᒍᒋᔭᐅᔪᖅ ᑮᓇᐅᔭᓄᑦ ᐊᑐᖅᑎᓪᓗᒍ ᑕᒪᓐᓇᓗ ᑲᔪᓰᓐᓇᕐᓂᐊᖅᖢᓂ 

2016-17−ᒧᑦ ᑮᓇᐅᔭᓄᑦ ᐊᕐᕌᒍᒋᔭᐅᔪᒧᑦ ᓂᕆᐅᒋᔭᖃᕐᕕᐅᓪᓗᓂ ᐊᑐᓕᖅᑎᑕᐅᓛᕋᓱᒋᓪᓗᓂ ᐄᐳᕈ 1, 2017−ᒥ. ᑕᒪᒃᑯᐊ 

ᒪᓕᒃᑕᐅᔭᕆᐊᓖᑦ ᐃᓚᓕᐅᔾᔨᓯᒪᓇᔭᖅᐳᑦ ᐊᑐᖅᑕᐅᖔᓕᕈᓐᓇᕋᔭᖅᑐᓂᒃ ᓇᓗᓇᐃᔭᐃᓗᑎᒃ ᑖᒃᑯᐊ ᖃᓄᖅ ᐅᓇ 

“ᐅᔾᔨᕐᓇᖅᑐᒻᒪᕆᖕᒥᒃ ᐱᔪᒪᓂᕆᔭᐅᔪᖅ” ᑐᑭᖃᕐᒪᖔᑦ ᑕᒪᐃᓐᓄᑦ ᐊᑐᓂᑦ ᓄᓇᕗᒻᒥ ᓄᓇᓕᒋᔭᐅᔪᓄᑦ. ᐃᓕᖅᑯᓯᓕᕆᔨᒃᑯᑦ 

ᐅᖃᖃᑎᖃᖃᑦᑕᐃᓐᓇᕐᓂᐊᖅᐳᑦ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓂᒃ ᐃᓚᒋᔭᐅᓗᑎᒃ ᓄᓇᕗᒻᒥ ᕼᐋᒻᓚᒋᔭᐅᔪᑦ 

ᒪᓕᒃᑕᐅᕙᓪᓕᐊᔭᕆᐊᓕᖕᓄᑦ, ᐱᓕᕆᐊᖃᒻᒪᕆᒍᒪᓪᓗᑎᒡᓗ ᐅᖃᖃᑎᖃᕋᔭᕐᓂᕐᒥᒃ ᑎᑎᕋᕐᕕᒋᔭᖓᓂᒃ ᐅᖃᐅᓯᕐᓄᑦ 

ᑲᒥᓯᓇᒋᔭᐅᔫᑉ ᒪᓕᒐᓕᐅᕐᕕᖕᒧᐊᖅᑕᐅᖅᑳᓚᐅᙱᓐᓂᖓᓂ.  

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᖃᓄᐃᓕᐅᖁᓇᔭᖅᑕᖓᑦ # 10:  

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᓇᔭᖅᐳᑦ ᓄᓇᕗᑦ ᒐᕙᒪᒃᑯᖏᑦ ᐱᑎᑦᑎᓗᑎᒃ, ᑭᐅᓯᓂᕐᒥᓄᑦ ᑖᔅᓱᒥᖓ 

ᐅᓂᒃᑲᐅᓯᕐᒥᒃ, ᐃᓗᓕᖃᐅᑦᑎᐊᖅᑐᒥᒃ ᖃᖓᒃᑰᕋᔭᕐᓂᖏᓐᓂᒃ ᐱᔭᕇᖅᓯᕝᕕᒋᔪᒪᓗᓂᔾᔪᒃ ᐊᑐᓕᖅᑎᑦᑎᕝᕕᒋᓗᒍᓗ 

ᓄᑖᒥᒃ ᐅᖃᐅᓯᕐᓄᑦ ᐊᔪᙱᓐᓂᖃᑦᑎᐊᕐᓂᕐᒥᒃ ᑲᔪᓯᑎᓐᓇᔭᖅᑕᒥᓂᒃ.  

 

 

 



4 | ᒪᒃᐱᖅᑐᒐᖓ 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᒃᑲᓐᓂᕋᔭᖅᐳᑦ ᓄᓇᕗᑦ ᒐᕙᒪᒃᑯᖏᑦ ᐱᑎᑦᑎᓗᑎᒃ, ᑭᐅᓯᓂᕆᔭᒥᓄᑦ 

ᑖᔅᓱᒥᖓ ᐅᓂᒃᑲᐅᓯᕐᒥᒃ, ᐃᓗᓕᖃᐅᑦᑎᐊᖅᑐᒥᒃ ᐅᓂᒃᑳᖅᓯᒪᔪᒥᒃ ᓇᓕᐊᖕᓄᑐᐃᓐᓇᖅ ᐃᓄᐃᑦ ᐅᖃᐅᓯᖏᓐᓄᑦ 

ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᓇᔭᖅᑐᓂᒃ ᖃᐅᔨᓴᕐᓂᐅᓇᔭᖅᑐᓂᒡᓗ ᐋᖅᑭᒃᓱᖅᑕᐅᕙᓪᓕᐊᓇᔭᖅᑐᓂᒃ 

ᐊᑐᓕᖅᑎᑕᐅᓗᑎᒡᓗ ᑕᒪᓐᓇ ᐊᒃᑐᐊᓂᖃᖅᑎᓪᓗᒍ ᓄᑖᒧᑦ ᐅᖃᐅᓯᕐᓂᒃ ᐊᔪᙱᓐᓂᖃᑦᑎᐊᕐᓂᕐᒧᑦ 

ᐱᓕᕆᐊᖑᓇᔭᖅᑐᒧᑦ. 
 
ᑭᐅᔭᐅᓂᖓ: 

 

ᓄᓇᕗᑦ ᒐᕙᒪᖓ ᓂᕆᐅᒃᐳᖅ ᐊᑕᖏᕐᓗᓂ ᐊᑐᓕᖅᑎᑕᐅᓇᔭᕐᓂᖓᓂᒃ ᐃᓄᐃᑦ ᐅᖃᐅᓯᖓᓄᑦ ᐱᓕᕆᐊᖃᓯᒋᐊᕐᓂᕐᒧᑦ 

ᐱᓕᕆᓂᐅᓇᔭᖅᑐᒥᒃ ᑕᒪᓐᓇ ᐱᒋᐊᕋᔭᖅᖢᓂ 2017-2018−ᒥ.  

 

ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓕᕆᔨᒃᑯᓪᓗ ᐱᓕᕆᖃᑎᖃᖃᑦᑕᖅᓯᒪᕗᒃ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓂᒃ ᑕᒪᑐᒧᖓ 

ᐱᒻᒪᕆᐊᓗᖕᒧᑦ ᐱᓕᕆᐊᖑᕙᓪᓕᐊᔪᒧᑦ. ᑕᐃᒎᓯᓂᐅᖅᑎᒃᑯᑦ ᐋᖅᑭᒃᓱᐃᓯᒪᕗᑦ ᖃᐅᔨᓴᕐᓂᕐᒥᒃ ᑲᑎᖅᓱᐃᔪᒪᓪᓗᑎᒃ 

ᑐᙵᕕᒋᔭᐅᔪᒥ ᑎᑎᕋᖅᓯᒪᔪᓂᒃ ᖃᓄᖅ ᐊᖏᑎᒋᖕᒪᖔᑦ ᐅᖃᐅᓯᕐᓄᑦ ᐊᔪᙱᓐᓂᕆᔭᐅᓇᔭᖅᑐᖅ ᐃᓄᒃᑑᒻᒥ ᒐᕙᒪᒃᑯᓐᓂ 

ᐃᖅᑲᓇᐃᔭᕐᓂᕆᔭᐅᓇᔭᖅᑐᒧᑦ, ᑕᒪᓐᓇᓗ ᐊᐅᓚᑕᐅᓇᔭᖅᖢᓂ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓄᑦ ᑕᒪᑐᒪᓂ 

ᐊᐅᔭᐅᔪᒥ. ᑕᐃᒎᓯᓕᐅᖅᑏᑦ ᑭᖑᓪᓕᖅᐹᖅᓯᐅᑎᒃᓴᒃᑲᓐᓂᕐᓂᒃ ᐅᖃᐅᓯᕐᓄᑦ ᐊᔪᙱᓐᓂᖃᑦᑎᐊᕐᓂᕐᒧᑦ ᖃᐅᔨᓴᖅᓯᓂᕐᒧᑦ 

ᐱᓕᕆᔾᔪᑎᖃᓕᖅᐳᑦ ᕿᑭᖅᑖᓘᑉ ᓂᒋᐊᓄᑦ, ᕿᑭᖅᑖᓘᑉ ᐅᐊᖕᓇᖓᓄᑦ ᐃᓄᐃᓐᓇᖅᑐᓪᓗ ᐅᖃᐅᓯᕐᓄᑦ, 

ᐊᑐᓕᖅᑎᑉᐸᓪᓕᐊᓪᓗᓂᔾᔪᒡᓗ ᑭᕙᓪᓕᕐᒥᐅᑦ ᓇᑦᑎᓕᖕᒥᐅᓪᓗ ᐅᖃᐅᓯᖏᓐᓄᑦ ᑕᒪᑐᒪᓂ ᑮᓇᐅᔭᓄᑦ ᐊᕐᕌᒍᒋᔭᐅᔪᒥ.  

 

2013-14−ᖑᓚᐅᕐᓂᖓᓂᑦ, ᓄᓇᕗᑦ ᒐᕙᒪᖓ ᐊᑐᓕᖅᑎᑦᑎᓯᒪᕗᖅ ᐱᐅᓯᒋᐊᖅᓯᒪᔪᓂᒃ ᐃᓄᐃᑦ ᐅᖃᐅᓯᖏᓐᓄᑦ 

ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᕙᒃᑐᓂᒃ, ᐃᓚᒋᔭᐅᓪᓗᓂ ᓴᖅᑭᑎᑦᑎᓂᕐᒥᒃ ᐱᐅᔪᒻᒪᕆᖕᓂᒃ, ᐊᔪᕐᓇᙱᓐᓂᖏᑦ 

ᐊᔾᔨᒌᙱᑎᑕᐅᓪᓗᑎᒃ ᐃᓄᒃᑎᑐᑦ ᐅᖃᐅᓯᖃᒃᑲᓐᓂᓕᕐᓂᕐᒧᑦ (ISL−ᖑᓂᕋᖅᑕᐅᒋᓪᓗᓂ) ᐱᓕᕆᐊᖑᕙᒃᑐᒥᒃ ᐊᒻᒪᓗᑦᑕᐅᖅ 

ᐊᔾᔨᒌᙱᕈᓘᔭᖅᑐᓂᒃ ᐊᔪᕈᓐᓃᖅᓴᒐᒃᓴᓂᒃ ᐃᓄᒃᑎᑐᑦ ᐅᖃᐅᓯᖄᙵᐅᑎᒋᓗᒍ ᐱᓕᕆᐊᖑᕙᒃᑐᒥᒃ (IFL−ᒥᒃ) 

ᐱᓕᕆᐊᖑᕙᓪᓕᐊᓕᖅᑐᒥᒡᓗ ᓄᑖᒥᒃ ᐃᓄᒃᑎᑐᑦ ᐅᖃᐅᓯᕐᒥᒃ ᐆᒻᒪᕆᐊᖅᑎᑦᑎᓂᕐᒧᑦ (ILR−ᒧᑦ) ᐱᓕᕆᐊᖑᕙᒃᑐᒥᒃ, 

ᐃᓚᒋᔭᐅᓪᓗᑎᒃ ᓴᖅᑭᑎᑦᑎᓂᕐᒥᒃ ᖃᔅᓯᑲᓪᓚᖕᓂᒃ ᐅᖃᐅᓯᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐊᑐᖅᑕᐅᖃᑦᑕᕋᔭᖅᑐᓂᒃ 

ᐱᓕᕆᔾᔪᑕᐅᖃᑦᑕᕋᔭᖅᑐᓂᒡᓗ. ᓄᓇᕗᑦ ᒐᕙᒪᒃᑯᖏᑦ ᐋᖅᑭᒃᓱᐃᕙᓪᓕᐊᓕᖅᑎᓪᓗᒋᑦ ᐊᑐᖅᑕᐅᓂᐊᓕᕐᒥᔪᒥᒃ ᐅᖃᐅᓯᕗᑦ 

ᐱᕙᒌᔭᖅᑕᐅᓯᒪᔪᒥᒃ, ᓄᑖᓂᒃ ᐅᖃᐅᓯᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᓇᔭᖅᑐᑦ ᐃᓱᒪᒃᓴᖅᓯᐅᕈᑕᐅᓂᐊᖅᐳᑦ, 

ᐃᓚᒋᔭᐅᓪᓗᑎᒃ ᐊᑐᖅᑕᐅᖔᕈᓐᓇᖃᑦᑕᕋᔭᖅᑐᑦ ᐅᖃᐅᓯᕐᒥᒃ ᐃᓚᓕᐅᔾᔨᓯᒪᓇᔭᕐᓂᕐᒥᒃ ᐊᓯᖏᓐᓂᒡᓘᓐᓃᑦ 

ᐃᓗᓕᖃᐅᑦᑎᐊᖅᑐᓂᒃ ᐅᖃᐅᓯᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᖃᑦᑕᕋᔭᖅᑐᓂᒃ.  

 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

 

ᐅᑯᐊ ᑕᕝᕙ  ᑭᐅᔾᔪᑕᐅᓂᑯᑦ ᖃᓄᐃᓕᐅᖁᔭᐅᓯᒪᔪᓄᑦ ᐅᖃᐅᓯᐅᓯᒪᔪᓄᑦ ᑖᒃᑯᓄᖓ, ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑏᑦ.  

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᖃᓄᐃᓕᐅᖁᓇᔭᖅᑕᖓᑦ # 6: 

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᒃᑲᓐᓂᕋᔭᖅᐳᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᐊᑐᓯᒋᐊᕐᓗᑎᒃ ᐊᑐᖃᑦᑕᕐᓂᐊᓕᖅᑕᒥᓂᒃ ᐃᓚᓕᐅᔾᔨᓂᕐᒥᒃ ᐊᕐᕌᒍᑕᒫᖅᓯᐅᑎᒥᓂ ᐅᓂᒃᑲᐅᓯᕐᓂ, ᐱᒋᐊᕐᓗᑎᒃ 

2015-2016−ᒥ ᐊᕐᕌᒍᑕᒫᖅᓯᐅᑎᒥᓂ ᐅᓂᒃᑲᐅᓯᕐᒥ, ᐃᓗᓕᖃᐅᑦᑎᐊᖅᑐᒥᒃ ᐅᓂᒃᑳᖅᓯᒪᔪᒥᒃ 

ᖃᓄᐃᓕᐅᖃᑦᑕᖅᓯᒪᔭᒥᓂᒃ ᐱᕙᒌᔭᖅᓯᒪᔭᒥᓂᒡᓗ ᑎᑎᕋᖅᓯᒪᓕᖅᑎᑦᑎᔪᒪᓪᓗᑎᒃ ᖃᓄᐃᓕᐅᖅᑎᐅᓂᕐᒥᓂᒃ 

ᐊᑐᖅᑕᐅᔪᓐᓇᖅᑐᓂᒡᓗ ᐱᑎᑐᐃᓐᓇᕆᐊᖃᖅᑕᒥᓂᒃ.  

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᒃᑲᓐᓂᕋᔭᖅᐳᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᐱᑎᑦᑎᓗᑎᒃ, ᑭᐅᓯᓂᕆᔭᒥᓄᑦ ᑖᔅᓱᒧᖓ ᐅᓂᒃᑲᐅᓯᒃᓴᒧᑦ, ᐃᓗᓕᖃᐅᑦᑎᐊᖅᑐᒥᒃ ᖃᓄᐃᓕᐅᖅᑕᐅᖃᑦᑕᖅᓯᒪᔪᓂᒃ 

ᑐᓴᖅᑕᐅᔪᒃᓴᓂᒃ ᐃᓚᓕᐅᔾᔭᐅᓯᒪᔪᓂᒃ ᐅᖃᐅᓯᕐᓄᑦ ᑎᑎᕋᖅᓯᒪᔪᓄᑦ ᐃᓂᒋᕙᒃᑕᒥᓂ.  

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᒃᑲᓐᓂᕋᔭᖅᐳᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᐱᑎᑦᑎᓗᑎᒃ, ᑭᐅᓂᕆᔭᒥᓄᑦ ᑖᔅᓱᒥᖓ ᐅᓂᒃᑲᐅᓯᒃᓴᒥᒃ, ᐃᓗᓕᖃᐅᑦᑎᐊᖅᑐᒥᒃ ᖃᖓᒃᑰᕋᔭᕐᓂᖓᓂᒃ 

ᓴᖅᑭᑎᓕᕈᓂᔾᔪᒃ ᖃᕆᑕᐅᔭᒃᑯᑦ ᐃᑭᐊᖅᑭᕕᒃᑎᒃ.  

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᒃᑲᓐᓂᕋᔭᖅᐳᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᐋᖅᑭᒃᓯᒪᓕᖅᑎᑦᑎᓗᑎᒃ ᑲᔪᓯᐊᔾᔪᑕᐅᖃᑦᑕᕋᔭᖅᑐᓂᒃ ᒪᓕᒃᑐᖃᕐᓗᓂ ᑎᑎᕋᖅᓯᒪᒃᑲᓐᓂᕐᓂᖓᓂᒃ 17(2)−ᒥᒃ 

ᐅᑯᓇᓂ, ᐃᓄᐃᑦ ᐅᖃᐅᓯᖏᓐᓂᒃ ᓴᐅᔾᔨᓂᕐᒧᑦ ᐱᖁᔭᖅ, ᐱᑎᑦᑐᒪᓪᓗᒋᑦ ᐱᓕᕆᕝᕕᒋᔭᐅᕙᒃᑐᑦ ᑲᑐᔾᔨᖃᑎᒌᓪᓗ 

ᑐᑭᓯᓇᑦᑎᐊᖅᑐᒥᒃ ᖃᓄᐃᓕᐅᕆᐊᖃᕐᓂᕐᒥᒃ ᑲᔪᓯᓂᕆᔭᐅᔪᒧᑦ ᑕᒪᒃᑯᐊ ᑎᒥᐅᔪᑦ ᐱᔪᒪᔪᓐᓇᕋᔭᖅᑕᖏᓐᓂᒃ 

ᐱᑎᑕᐅᓗᑎᒡᓗ ᐃᑲᔪᖅᑕᐅᓂᕐᒥᒃ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓂᑦ. 

 

ᑭᐅᔭᐅᓂᖓ: 

 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᓇᓗᙱᑦᑎᐊᖃᑦᑕᕐᓂᐊᖅᐳᑦ ᒪᓂᒪᑎᑦᑎᒐᓗᐊᕐᒪᖓᑕ ᐱᖁᑎᓂᒃ 

ᐊᑐᖅᑕᐅᔪᓐᓇᖅᑐᓂᒡᓗ ᐋᖅᑭᒃᓱᖅᓯᒪᔭᒥᓂᒃ ᒪᓕᒃᖢᑎᒃ ᐊᑐᖅᑕᐅᔭᕆᐊᖃᓪᓚᕆᒃᑐᒥᒃ ᖃᓄᐃᓕᐅᖁᔭᐅᓯᒪᓂᕐᒥᓂᒃ 

ᑎᑎᕋᖅᓯᒪᓕᖅᑎᑦᑎᓂᐊᕐᓗᑎᒃ, ᐅᔾᔨᕐᓇᖅᓯᑎᑦᑎᓂᐊᕐᓗᑎᒃ ᑲᔪᓯᑎᑦᑎᓂᐊᕐᓗᑎᒡᓗ ᑎᑎᕋᖅᓯᒪᔪᓄᑦ ᐃᓂᒋᔭᐅᓇᔭᖅᑐᒥᒃ 

ᑕᒪᐃᓐᓄᑦᑎᐊᖅ ᐊᑕᐅᓰᓐᓇᒃᑯᖅᑎᑕᐅᓯᒪᔪᓄᑦ ᐅᖃᐅᓯᕐᓄᑦ ᐅᖃᐅᓯᕆᔭᐅᕙᒃᑐᓄᓪᓗ ᐃᓄᐃᑦ ᐅᖃᐅᓯᖏᓐᓂ.   

 

ᐃᓗᓕᖃᐅᑦᑎᐊᖅᑐᒥᒃ ᐅᖃᐅᓯᐅᓯᒪᔪᓂᒃ ᖃᓄᐃᓕᐅᖅᑕᐅᓯᒪᔪᓂᒃ ᐱᕙᒌᔭᖅᑕᐅᓯᒪᔪᓂᒡᓗ ᐅᔾᔨᕐᓇᖅᓯᑎᑦᑐᒪᓪᓗᒋᑦ 

ᑭᓱᓕᕆᕙᖕᓂᕐᒥᓂ ᐱᕙᒌᔭᖅᓯᒪᔭᒥᓂᒡᓗ ᐅᔾᔨᕐᓇᖅᓯᑎᑦᑐᒪᓪᓗᒋᑦ ᑭᓱᓕᕆᔨᐅᓂᕐᒥᓂᒃ ᐊᑐᕈᓐᓇᖅᑕᒥᓂᒡᓗ 

ᐃᓚᓕᐅᔾᔭᐅᓂᐊᖅᐳᑦ. ᐊᐅᓚᑦᑎᔨᒋᔭᐅᔪᒃᓴᒥᒃ ᐅᖃᐅᒥᕐᓂᒃ ᐱᑎᑦᑎᕙᖕᓂᕐᒧᑦ ᐃᓐᓄᒃᑕᐅᓯᒪᓕᑐᐊᖅᐸᑦ, ᑕᒪᒃᑯᐊ ᑕᕝᕙ 

ᐱᔭᒃᓴᕆᓂᐅᖅᐸᖏᑦ. ᐅᖃᐅᓯᕐᓄᑦ ᑎᑎᕋᖅᓯᒪᔪᓄᑦ ᐃᓂᒋᔭᐅᔪᖅ ᒪᓂᒪᑎᑕᐅᓂᐊᖅᐳᖅ ᐃᑭᐊᖅᑭᕕᖕᒥᑎᒍᑦ ᐅᕙᓂ, 

taiguusiliuqtiit.nu.ca; ᖃᓪᓗᓈᑎᑐᑦ ᐃᓄᒃᑎᑐᓪᓗ ᑐᓴᖅᓴᐅᖃᐅᑎᒋᕗᒃ ᓂᕆᐅᒋᖃᖅᖢᑕᓗ ᐅᐃᐅᐃᑦ ᐃᓄᐃᓐᓇᖅᑐᓪᓗ 

ᐱᒋᐊᓛᕋᓱᒋᓪᓗᒋᒃ ᑕᒪᒃᑯᐊᒃ ᖃᓪᓗᓈᑎᑐᑦ ᐃᓄᒃᑎᑐᓪᓗ ᐱᔭᕇᖅᑕᐅᓯᒪᓕᑐᐊᖅᐸᑎᒃ.   

 

ᒪᓕᒃᖢᒍ ᑎᑎᕋᖅᓯᒪᓂᖓ 17(2) ᐅᑯᓇᓂ, ᐃᓄᐃᑦ ᐅᖃᐅᓯᖓᓂᒃ ᓴᐳᔾᔨᓂᕐᒧᑦ ᐱᖁᔭᖅ, ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᑦ ᐋᖅᑭᒃᓯᒪᓕᖅᑎᑦᑎᓂᐊᖅᐳᑦ ᑲᔪᓯᔾᔪᑕᐅᖃᑦᑕᕐᓂᐊᖅᑐᒥᒃ ᐱᔪᓐᓇᖃᑦᑕᕐᓂᐊᕐᒪᑕ ᐱᔪᒪᔾᔪᑕᐅᔪᓂᒃ 

ᑭᐅᓗᒋᓪᓗ ᑕᐃᒪᐃᑦᑕᕆᐊᖃᕌᖓᒥᒃ. ᑖᒃᑯᐊ ᐱᔪᒪᓂᕐᒧᑦ ᑎᑎᕋᕆᐊᓖᑦ ᒪᓂᒪᑎᑕᐅᓂᐊᖅᐳᑦ ᐃᑭᐊᖅᑭᕕᖓᓂ 

ᐱᔭᐅᔪᓐᓇᕆᓪᓗᑎᒡᓗᑦᑕᐅᖅ ᖃᕆᑕᐅᔭᒃᑯᑦ ᑎᑎᕋᖃᑦᑕᐅᑎᕝᕕᒃᑯᑦ ᑎᑎᕋᖃᑦᑕᐅᑎᓂᕐᒥᒃ. 

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᖃᓄᐃᓕᐅᖁᓇᔭᖅᑕᖓᑦ # 7: 

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᓇᔭᖅᐳᑦ ᑕᒃᑯᐊ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᑦ 

ᐱᒋᐊᖅᑎᑦᑎᓗᑎᒃ ᐊᑐᖅᑕᐅᖃᑦᑕᕋᔭᖅᑐᒥᒃ ᐃᓚᓕᐅᔾᔨᓂᕐᒥᒃ ᐊᕐᕌᒍᑕᒫᑦ ᐅᓂᒃᑲᐅᓯᕐᒥᓂ, ᐱᒋᐊᕐᕕᖃᕐᓗᑎᒃ 

2015-2016−ᒧᑦ ᐊᕐᕌᒍᑕᒫᒧᑦ ᐅᓂᒃᑲᐅᓯᕐᒥᓂᒃ, ᐃᓗᓕᖃᐅᑦᑎᐊᖅᑐᓂᒃ ᖃᓄᐃᓕᐅᕐᓂᕆᓚᐅᖅᑕᓂᒃ, 

ᐊᑐᖅᑕᐅᕙᓪᓕᐊᔪᓂᒃ ᑮᓇᐅᔭᓂᒃ ᐱᕙᒌᔭᖅᓯᒪᔪᓂᒡᓗ ᐊᒃᑐᐊᓂᓕᖕᓂᒃ ᓄᒃᑕᕐᓂᕐᒧᑦ. 

 

ᑭᐅᔭᐅᓂᖓ: 

 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᑦ ᖁᔭᒋᔭᖃᖅᐳᑦ ᐱᑎᑦᑎᖃᑦᑕᕆᐊᖃᕐᓂᕐᒥᒃ ᖁᑦᑎᓛᒦᑦᑐᒥᒃ 

ᐊᔪᕐᓇᙱᓐᓂᓕᒫᖓᓄᑦ ᑕᑯᒃᓴᐅᑦᑎᐊᕐᓂᕆᔭᐅᔪᒥᒃ ᐊᔪᕐᓇᙱᓐᓂᓕᒫᖓᓄᑦ ᓴᖅᑭᑎᑦᑎᓕᕌᖓᒥᒃ ᐱᔾᔪᑕᐅᔪᒥᒃ 

ᖃᓄᐃᓕᕐᓂᖏᓐᓄᓪᓗ ᑮᓇᐅᔭᐃᑦ ᐊᑐᖅᓯᒪᓕᖅᑕᑎᒃ ᑕᐃᒪᐃᓐᓂᕐᒥᓄᓪᓗ, ᐱᒋᐊᖅᑎᑦᑎᓂᐊᖅᖢᑎᒃ 

ᐊᑐᖅᑕᐅᖃᑦᑕᕐᓂᐊᖅᑐᒥᒃ ᐃᓚᓕᐅᔾᔨᓯᒪᓂᕐᒥᒃ ᐃᓗᓕᖃᐅᑦᑎᐊᖅᑐᓂᒃ ᑎᑎᕋᖅᓯᒪᔪᓂᒃ ᖃᓄᐃᓕᐅᖃᑦᑕᖅᓯᒪᓂᕐᒥᓄᑦ, 

ᑮᓇᐅᔭᓄᑦ ᐊᑐᖅᐸᒃᑕᒥᓄᑦ ᐱᕙᒌᔭᖅᓯᒪᔭᐅᔪᓄᓪᓗ ᐊᒃᑐᐊᓂᓕᖕᓄᑦ ᓄᒃᑕᕐᓂᕆᔭᐅᕙᒃᑐᒥᒃ 2015-2016−ᒧᑦ 

ᐊᕐᕌᒍᑕᒫᖅᓯᐅᑎᒧᑦ ᐅᓂᒃᑳᓕᐊᕆᔭᒥᓄᑦ.   

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᖃᓄᐃᓕᐅᖁᓇᔭᖅᑕᖓᑦ # 8: 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᓇᔭᖅᐳᑦ ᑖᒃᑯᐊ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᐱᒋᐊᖅᑎᑦᑎᓗᑎᒃ ᐊᑐᖃᑦᑕᖃᔭᖅᑕᒥᓂᒃ ᐃᓚᓕᐅᔾᔨᓯᒪᔭᖕᓂᕐᒥᒃ ᐊᕐᕌᒍᑕᒪᑦ ᐅᓂᒃᑲᐅᓯᕐᒥᓂ, ᑕᒪᓐᓇ ᐱᒋᐊᕐᓗᓂ 

2015-2016-ᒧᑦ ᐊᕐᕌᒍᑕᒫᒧᑦ ᐅᓂᒃᑲᐅᓯᕆᔭᒥᓂ, ᐃᓗᓕᖃᐅᑦᑎᐊᕐᓂᖅᓴᒥᒃ ᑐᓴᖅᑕᐅᔪᒃᓴᓂᒃ 

ᖃᓄᐃᓕᐅᕐᓂᕆᖃᑦᑕᖅᑕᒥᓄᑦ, ᑎᑎᕋᖅᓯᒪᓕᖅᑎᑕᐅᓯᒪᔪᓄᑦ, ᓯᕗᓪᓕᖅᐸᐅᔾᔭᐅᓯᒪᔪᓄᑦ ᓯᕗᓂᒃᓴᒥᓗ 

ᐱᔭᒌᔭᖅᑕᐅᓯᒪᔪᓄᑦ. 
 
ᑭᐅᔭᐅᓂᖓ:  

 

ᓇᓗᙱᑦᑎᐊᕈᒪᓂᕐᒧᑦ ᑕᑯᔭᐅᔪᓐᓇᑦᑎᐊᖅᐸᒃᑲᓗᐊᕐᒪᖔᑕ ᓴᓂᕐᕙᒃᑕᐅᕙᓪᓕᐊᓂᖏᑦ ᑭᒃᑯᑐᐃᓐᓇᓄᑦ 

ᑮᓇᐅᔭᖁᑎᒋᔭᐅᕙᒃᑐᑦ, ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐊᑐᖃᑦᑕᓯᒋᐊᖅᐳᑦ ᐃᓚᓕᐅᔾᔨᓂᕐᒥᒃ ᐊᕐᕌᒍᑕᒫᑦ 

ᐅᓂᒃᑲᐅᓯᐊᕆᕙᒃᑕᒥᓂ, ᑕᒪᓐᓇ ᐱᒋᐊᖅᑎᓪᓗᒍ 2015-2016−ᒧᑦ ᐊᕐᕌᒍᑕᖅᓯᐅᑎᒥ ᐅᓂᒃᑲᐅᓯᕐᒥ, 

ᐃᓗᓕᖃᐅᑦᑎᐊᕐᓂᖅᓴᒥᒃ ᑐᓴᖅᑕᐅᔪᒃᓴᓂᒃ ᐱᓕᕆᐊᕆᕙᒃᑕᒥᓄᑦ, ᑎᑎᕋᖅᓯᒪᓕᖅᑎᓯᒪᔭᒥᓄᑦ, ᓯᕗᓪᓕᖅᐸᐅᔾᔭᐅᓯᒪᔪᓄᑦ 

ᓯᕗᓂᒃᓴᒥᓗ ᐱᕙᒌᔭᑕᐅᓯᒪᔪᓄᑦ. ᑖᓐᓇ ᐊᕐᕌᒍᓕᒫᖅᓯᐅᑎ ᐅᓂᒃᑲᐅᓯᖅ ᐱᔭᕇᖅᑕᐅᓂᐊᖅᐳᖅ ᑎᓯᐱᕆ 2016−ᒥ. 

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᖃᓄᐃᓕᐅᖁᓇᔭᖅᑕᖓᑦ # 9: 

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᓇᔭᖅᐳᑦ ᑖᒃᑯᐊ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᐱᑎᑦᑎᓗᑎᒃ, ᑭᐅᓯᓂᕐᒥᓄᑦ ᑖᔅᓱᒧᖓ ᐅᓂᒃᑲᐅᓯᕐᒧᑦ, ᐃᓗᓕᖃᐅᑦᑎᐊᖅᑐᒥᒃ ᖃᓄᐃᓕᐅᖅᑕᐅᓚᐅᖅᑐᓂᒃ 

ᐊᔪᙱᓐᓂᖃᑦᑎᐊᕐᓂᕐᒧᑦ ᖃᐅᔨᓴᑦᑕᐅᔪᓂᒃ ᒫᓐᓇᒃᑯᑦ ᐋᖅᑭᒃᓱᖅᐸᓪᓕᐊᔭᒥᓂᒃ ᐱᕙᒌᔭᖅᑕᒥᓂᒡᓗ 

ᐋᖅᑭᒃᓯᒪᓕᖅᑎᑦᑐᒪᓪᓗᒋᑦ ᑕᐃᒪᐃᓕᐅᖃᓂᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ, ᐃᓚᒋᔭᐅᓗᑎᒃ ᑐᓴᖅᑕᐅᔪᒃᓴᐃᑦ 

ᓇᓕᐊᖕᓄᓪᓚᕆᒃ ᓇᓂᕐᒥᐅᑕᐅᓂᕐᒧᑦ ᐅᖃᐅᓯᕆᔭᐅᔪᓄᑦ ᑕᒪᓐᓇᓗ ᑕᐅᑐᒐᖃᓪᓗᐊᑕᕐᓂᐊᖅᖢᓂ 

ᐱᕙᓪᓕᐊᑎᑦᑎᓂᕐᒥᒃ ᑕᒪᒃᑯᓂᖓ ᖃᐅᔨᓴᖅᑕᐅᓯᒪᔪᓂᒃ.  

 

ᐅᑕᖅᑭᕙᒃᑐᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᓇᔭᖅᐳᑦ ᑖᒃᑯᐊ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᐱᑎᑦᑎᓗᑎᒃ, ᑭᐅᓂᕆᔭᒥᓄᑦ ᑖᔅᓱᒧᖓ ᐅᓂᒃᑲᐅᓯᕐᒧᑦ, ᐃᓗᓕᖃᐅᑦᑎᐊᖅᑐᒥᒃ ᖃᖓᒃᑰᕐᓂᕆᔭᐅᓇᔭᖅᑐᓂᒃ 

ᑕᕝᕙᓂᓗ ᐱᔭᕇᖅᓯᓂᐊᖅᖢᑎᒃ ᑕᒪᒃᑯᓂᖓ ᐊᔪᙱᓐᓂᖃᕐᓂᕐᒧᑦ ᖃᐅᔨᓴᕐᓂᕆᔭᐅᔪᓂᒃ. 

 

ᑭᐅᔭᐅᓂᖓ: 

 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐱᑎᑦᑎᓂᐊᖅᐳᑦ ᐃᓗᓕᖃᐅᑦᑎᐊᖅᑐᒥᒃ ᐅᓂᒃᑳᖅᓯᒪᔪᓂᒃ ᐊᔪᙱᓐᓂᖃᕐᓂᕐᒧᑦ 

ᖃᐅᔨᓴᕐᓂᕆᔭᐅᔪᓂᒃ ᐋᖅᑭᒃᓱᖅᓯᒪᔭᒥᓂᒃ ᐱᕙᒌᔭᖅᐸᓪᓕᐊᓪᓗᓂᓗ ᐋᖅᑭᒃᓯᒪᓕᖅᑎᑦᑐᒪᓪᓗᒋᑦ ᐱᓕᕆᖃᑎᖃᕐᓗᑎᒃ 

ᓄᓇᕗᑦ ᒐᕙᒪᒃᑯᖏᓐᓂᒃ, ᐃᓚᒋᔭᐅᓗᑎᒃ ᑐᓴᖅᑕᐅᔪᒃᓴᐃᑦ ᐅᖃᐅᓯᓪᓗᐊᑕᕆᔭᐅᔪᓄᑦ ᐱᓕᕆᐊᕆᕝᕕᒋᓪᓗᐊᑕᕐᓂᐊᖅᑕᒥᓄᑦ, 

ᐋᖅᑭᒃᓱᐃᔪᖃᖅᐸᓪᓕᐊᓕᖅᑎᓪᓗᒍ ᑕᒪᒃᑯᓂᖓ ᖃᐅᔨᓴᕐᓂᕆᔭᐅᔪᓂᒃ.   

 

ᐅᓪᓗᒥᒧᑦ ᑎᑭᖦᖢᒍ, ᓇᓂᕐᒥᐅᑕᐅᓂᕐᒧᑦ ᐅᖃᐅᓰᑦ ᐋᖅᑭᒃᓱᐃᕝᕕᐅᓯᒪᓕᖅᑐᑦ ᐅᑯᐊᖑᕗᑦ, ᕿᑭᖅᑖᓘᑉ ᐅᐊᖕᓇᖓᓂᑦ, 

ᕿᑭᖅᑖᓘᑉ ᓂᒋᐊᓂᑦ ᐃᓄᐃᓐᓇᖅᑐᓪᓗ ᐃᑲᔪᖅᑕᐅᓪᓗᑎᒃ ᐅᑯᓇᙵᑦ, ᐱᕈᕐᕕᒃ. ᑕᒪᑐᒪᓂ ᐊᕐᕌᒍᒥ ᐹᓪᓕᕐᒥᐅᑦ ᐊᒻᒪᓗ 

ᓇᑦᑎᓕᖕᒥᐅᑦ ᐋᖅᑭᒃᓱᐃᕝᕕᐅᓂᐊᖅᐳᑦ ᑕᒪᓐᓇ ᐊᔪᙱᓐᓂᖃᑦᑎᐊᕐᓂᕐᒧᑦ ᖃᐅᔨᓴᖅᓯᓂᑦ ᑕᓪᓕᒪᓂ ᓇᓂᕐᒥᐅᑕᐅᓂᕐᒧᑦ 

ᐅᖃᐅᓯᕐᓄᑦ ᐱᓕᕆᐊᖑᓂᐊᖅᐳᑦ ᑲᑎᖦᖢᒋᑦ. ᓂᕆᐅᒋᔭᐅᔪᖅᑕᖃᖅᐳᖅ ᑕᒪᒃᑯᐊ ᐊᔪᙱᓐᓂᖃᕐᓂᕐᒧᑦ ᖃᐅᔨᓴᖅᓯᓃᑦ 

ᐹᓪᓕᕐᒥᐅᓄᑦ ᓇᑦᑎᓕᖕᒥᐅᓄᓪᓗ ᐱᔭᕇᖅᑕᐅᓂᐊᕋᓱᒋᔭᐅᓪᓗᓂ ᑕᒪᑐᒪᓂ ᑮᓇᐅᔭᓄᑦ ᐊᕐᕌᒍᒋᔭᐅᔪᒥ. 

 

ᑭᖑᓪᓕᖅᐹᕆᑎᓕᕐᓗᒍ, ᖁᔭᒋᔪᒪᕙᒃᑲ ᐱᒃᑯᒋᓗᒋᓪᓗ ᐅᑕᖅᑭᕙᒃᑐᑦ ᑲᑎᒪᔨᕋᓛᒃᑦ ᐱᕕᒃᓴᒧᑦ 

ᐱᓕᕆᕝᕕᕆᒻᒪᕆᓚᐅᖅᑕᖏᓐᓄᑦ ᕿᒥᕐᕈᐊᒃᑲᓐᓂᖅᓯᓂᕐᒧᑦ 2013-2014−ᒧᑦ ᐊᕐᕌᒍᓕᒫᒧᑦ ᐅᓂᒃᑲᐅᓯᕐᒥᒃ ᐅᖃᐅᓰᑦ 

ᑲᒥᓯᓇᒋᔭᖓᓄᑦ ᓄᓇᕗᒻᒧᑦ ᐊᕐᕌᒍᑕᒫᓪᓗ ᐅᓂᒃᑲᐅᓯᐊᕆᕙᒃᑕᖏᓐᓄᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ. 

 

ᒪ’ᓇ,  

  

 



7 | ᒪᒃᐱᖅᑐᒐᖓ 

ᒪᓕᒐᓕᐅᖅᑎ ᔪᐊᔾ ᖁᒃᓱᒃ 

ᒥᓂᔅᑕᕆᔭᐅᔪᖅ ᐅᖃᐅᓯᕐᓄᑦ 


